
DA BERNARD CATHOMAS

Tgi legia poesias? Quasi na-
gin. Donn. Poesias èn la

perla da la litteratura. In grond
art ed ina impurtanta part da la
cultura. Cun paucs pleds ex-
prima il poet in entir mund, en
paucas lingias intermediescha el
vardads profundas. En tuttas
litteraturas datti exempels im-
pressiunonts da lirica perfetga.
In vuless jau preschentar en
questa curta glossa: Juan
Ramón Jménez, in maister dals
maisters, in dals poets che ha
influenzà decisivamain la lirica
dal 20avel tschientaner. Era
poets rumantschs paran –
sch’ins legia lur poesias – dad
avair enconuschì Juan Ramón.

El era in Spagnol da l’Anda-
lusia, naschì 1881 e mort

1958 a Puerto Rico. 1956 ha el
survegnì il premi Nobel per lit-
teratura. Qua ina da sias poe-
sias en original spagnol:

Tira la piedra de hoy.
ovlida y duerme. Si es luz,
mañana la encontrarás,
ante la aurora, hecha sol.

Ina poesia senza rima, redu-
cida al pli essenzial, ch’ex-

prima a moda la pli concisa in
patratg u schizunt ina filosofia
da viver. Gnanc in pled da me-
mia e betg ina memia pauc.
Sco Rumantsch chapesch’ins la
lingia principala dal spagnol.
Ma ina poesia ston ins chapir
exact e na be en las grondas lin-
gias. Mintga pled ha sia paisa
ed er las connotaziuns vulan es-
ser chapidas. La «piedra» spa-
gnola nun è forsa la «pedra» ru-
mantscha, nun è il crap pre-
zius, mabain il vair crap. Il crap
è ina metrafra, in maletg poe-
tic. Bitta davent ussa questa
paisa dal di dad oz, «ovlida y
duerme», emblida e dorma. Pir
cura ch’ins legia pliras giadas il
text e lascha entrar el sur ses
tun, ses ritmus e sia mesira pre-
cisa sent’ins la forza che resorta
e l’effect che questas paucas lin-
gias han. Per la segunda lectura
la versiun en tudestg:

Wirf den Stein von heute weg.
Vergiss und schlafe. Wenn er
Licht ist,

wirst du ihn morgen wieder fin-
den,
zur Dämmerzeit, in Sonne ver-
wandelt.*

Gia vegn la chaussa pli clera.
I dovra bain strusch ina

interpretaziun per chapir las
emprimas duas lingias. Quai
che paisa e smatga, ils craps dal
di passà, ston ins bittar davent
per sa recuvrar. Na tut quai che
disturba la sien vala la paina da
vegnir purtà e pasà adina dano-
vamain. Metta da la vart, na,
bitta davent quai che paisa
senza avair paisa, lascha ils qui-
tads vans, «vergiss und schlafe».

La lirica na vul betg esser ina
psicoterapia. Per il bainesser

da l’olma ha ella tuttina in ef-
fect positiv. Poesias vegnan da
cor e van a cor, ellas tutgan sin
il viv, ellas pon gidar a vesair
pli cler e chapir meglier quai
che circundescha nus. Sch’ins
metta da la vart in «crap che è
glisch», vegn sia energia a du-
rar. Vairas paisas na laschan
paus, dumondas existenzialas
na pon ins simplamain em-
blidar. Ellas vegnan a la 
glisch.

Quals èn ils craps da glisch
e d’energia e co sa midan

quels en sulegl? Sulegl è chalira.
Il sulegl sclerescha, el renda ve-
saivel quai ch’il stgir da la notg
zuppenta. Avant l’aurora svane-
schan ils dischariels nocturns
ed ins cumenza a vesair pli cler.
Dattì «craps» che paisan e che
pon tuttina sa midar en sulegls
da nossa vita?

Bitta davent il crap dad oz,
emblida e dorma. Sch’el è glisch,
l’inscuntras ti damaun,
avant l’aurora, daventà sulegl.

Poesias na portan resultats
sco in quint da dus e dus

che fan quatter. Lur messadi è
different. Mintgin po dentant
chattar sia resposta – che po es-
ser oz autra che damaun. Per
emblidar e durmir s’adatte-
schan poesias dentant mo da
rar.

* (translaziun da Hans Leopold
Davi en l’ediziun Diogenes
detebe 20388)

■ COLUMNA

Emblida e dorma
En la discussiun «Controvers» da la
Televisiun Rumantscha da dumengia
saira ha Constantin Pitsch taxà las re-
dacturas ed ils redacturs da La Quo-
tidiana per schurnalistAs nunquali-
fitgadAs che na dumognian ni il
schurnalissem ni la lingua. Quai
schegea che ils blers da quels han fatg
ina da las scolaziuns pussaivlas en
Svizra en quai sectur. Murgnac ha i
fatg surstar che Constantin Pitsch sa
senta qualifitgà da giuditgar la lavur
schurnalistica da la pressa ruman-
tscha savend che quel ha bandunà il
schurnalissem suenter curt temp.
Quai na forsa betg pervi da sias 
abilitads, mabain il cuntrari. Murg-
nac ha lura reflectà davart noss re-
preschentant da cultura a Berna 
ed è vegnì tar la suandonta conclusi-
sun: 

A Bern davos miraglia,
leu ses’el tut frustraus,
ei vietis, ha la tgagia,
sesenta emblidaus.

Mo lu cuninagada
nezegi’el la caschun

e muoss’alla roschada
ch’el hag’ina funcziun.

El lai sentir la grefla,
igl Jauer emigrau,

e gi en tutta gretta:
«Queileu vess aunc muncau!

Nuot per La Quotidiana,
quei ei buca legal,

quei ei mo purtau aua
per ‘Lö’, igl infernal.»

Daveras, tgei schulori
che nus a Berna vein,
quei pauper cucalori

mass meglier a far fein.

Cun sia demanonza
eis el in ton culponts

che tschessa la speronza
per l’ierta dils Romontschs.

Perdess La Quotidiana
cul temps il Fögl Ladin
fuss quei ina schlaffada,
«Engraziel Constantin.»

En biars, biars onns a Berna
ha el mo pauc prestau
che fuss per ca’paterna
stau enzatgei d’engrau.

In plaz ella historia
tuttin’ha’l contonschiu
cun frust e vanagloria

dabia ha’l destruiu.

***

L’jamna vargada ha la regenza publicau
ina retscherca davart ils motivs daco ch’il
suveran grischun ha renviau il credit pil
campiunadi mundial 2003 a S. Murezi.
Murgnac ei sedumandaus daco ch’ins
impunda 35 000 francs per ina tala re-
tscherca e tschenta tuttina buca la da-
monda cardinala. Vuleis Vus in’olim-
piada el Grischun ni buca? Probablamein
ha la regenza giu tema dalla risposta e ha-
vess stuiu satrar la candidatura Gri-
schun/Turitg immediat.

***

Suenter che Murgnac ei sefatschentaus
cuortamein cun il questiunari dalla
dumbraziun dil pievel ha quel surve-
gniu ina reclamaziun ch’el hagi mun-
chentau ina impurtonta translaziun.
Sut nr. 17 seigi vegniu translatau la no-
ziun: Inhaber/in einer Ferienwohnung
cun Possessur/a d’ina abitaziun gra-
tuita. Sutvi ha quei lectur mess aunc la
construcziun: «Signur Murgnac vul Ti
saver ir per propi gratuit enzacu en va-
canzas?» El ha era tarmess ina copia dil
cedel cun nudar ils cavazzins en tgiet-
schen. Tuppamein stat era sin il cedel
original buca Ferienwohnung, mobein
Freiwohnung. Murgnac sedamonda
ussa co quei canzlist, d’in liug turistic,
ha empleniu ora ils formulars da sia
vischnaunca?

***

Co vegn ins tier ina dunna? Ina pussei-
vladad ei d’inserar en ina gasetta. In-
’autra via ei il schurnalist dalla Süd-
ostschweiz, Dario Morandi, encami-

naus. El ha scret ina brev da lecturs el
Magazin dil Tages Anzeiger e seludaus
taframein cun siu auto da cult, il Car-
rera 911. Leu fa el cumpliments ad ina
schurnalista per in artechel davart quei
renomau auto dalla marca Porsche ed
accentuescha ch’el seigi in losch pos-
sessur d’in tal vehichel cun 250 forzas
cavagl. «Sche Vus essas en la vischi-
nonza envidel bugen Vus ad in’excur-
siun sur ils pass dil Grischun.» Dil re-
minent cuntegn igl artechel buca
meins che quater sbagls cardinals da-
vart ils autos. Pia ina caschun d’em-
prender d’enconuscher empau pli da
rudien quei magnific auto e supple-
mentarmein aunc il possessur.

***

Pil cusseglier naziunal ed anteriur pre-
sident communal Walter Decurtins ei
l’atmosfera a caschun dalla davosa ra-
dunonza communala a Trun stada
schliata, quei suenter plirs votums cri-
tics enviers il project integral dil fore-
stalesser. Ei sto esser che Decurtins ha
duas mesiras da mesirar l’atmosfera
politica, pertgei a Berna vegnan ils ora-
turs strusch a s’exculpar per lur critica
sco quei ch’igl ei schabegiau il vender-
dis vargau a Trun. Mo forsa ha Decur-
tins era mesirau l’atmosfera cun quella
duront il temps ch’el era president,
pertgei lu deva ei strusch enzatgi che
ughegiava da criticar aviartamein las
instanzas communalas.

***

Cumpetenzas e management ein sias
novas fermezias ed il manteniment dil
lungatg romontsch ei siu duer. Mo
avon l’atgna porta han sias cumpeten-
zas ed era sias capacitads da manage-
ment disgiu cumpletamein. Aschia ha
ei era num uonn a Sumvitg «Frohe
Festtage». Al niev collaboratur dalla Li-
gia romontscha el Center da cumpe-
tenzas e management a Laax Gion
Lechmann eis ei buca reussiu da far al-
lontanar l’inscripziun tudestga sur via
gest sper sia casa paterna amiez il vitg
da Sumvitg. 

